
J(il‘aé /aar/may Ai :z}u;t

Deeni kitab ya Islami sabaq parhnay say pehlay zayl mayn di

hu'ee Du’a parh li-jiye d@AEYo kuch parhayn gay yaad
rahay ga. Du’a yeh hay:

@A{D@@ "'thlm

jar{ama:

Ay Allah (¥#8! Ham par ‘ilm-o-hikmat kay darwaazay
khool day aur ham par Apni rahmat naazil ferma! Ay

‘azamat aur buzurgi waalay!

(Al-Mustéraf, jild. 1, Safhah 40)

Note: Awwal aakhir aik baar Durood Shareef parh layn.

ii



Fehris

Faizan-e-Imam Musa Kazim 68K

Du’a-e-‘Attar

Har Kaam Say Pehlay Durood Shareef.

Baa-kamaal Nau Jawaan

Wiladat-e-Ba-Sa’adat Aur Ta’rruf.

‘Arabi Shajarah

Walidayn-e-Karimayn
Shajarah Qadiriyyah Razawiyyah ‘Attariyyah Mayn Zikr-e-Khayr.........
Jaysa Lagab Waysi Zaat-e-Mubarak

Ghussah Peenay Kay Baaray Mayn Teen Ahadees

Sakhawat-o-Karam Ki ‘Ata

Ghareeb Ki Madad (Wagqi’ah)

Muradayn Poori Honay Ka Darwazah

Qabuliyyat-e-Du’a Ka Aazmaya Huwa Maqaam

Sahabah'-o0-Ahl-e-Bayt Ki Fazeelat
Bhai Ki Shan

‘Ibadat-o-Riyazat

Qayd Mayn Bhi ‘Ibadat

Allah Pak Par Tawakkul Ki Behtareen Misaal

Khuwab Mayn Didaar-e-Rasool 08

Walid-e-Mohtaram Ki Sonay Say Likhi Jaanay Waali Nasihatayn.........
Shahadat

Fermaan-e-Imam Musa Kazim BZ0&81E

Mangqabat Imam Musa Kazim BR888E

Har Sahabi-e-Nabi Jannati Jannati

Imam Mussa Kazim spg8#8x&kay Mazaar Shareef ka ayk manzar .......

iii

22

22
23



Faizan-e-Imam Musa Kazim sasexs

Du’a-e-‘Attar

Ya Rabb-e-Mustafa! Jo ko'ee 23 safhaat ka Risalah “Faizan-e-
Imam Musa Kizim” parh ya sun lay, usay aur us ki awlad ko
apnay piyaray aur sab say Aakhiri Nabi (oégisiadeesedy) kay
Aal-0-As-haab ki sachi muhabbat-o-bay hisaab maghfirat say
Musharraf ferma.

Har Kaam Say Pehlay Durood Shareef

Shaikh Yousuf Bin ‘Umar epgé#ExG fermatay hayn: ‘Ulama-e-
Kiraam eigiknay is baat par ittifaaq kiya hay keh jab ko'ee
shakhs kitaab likhay to Allah Pak kay Naam-e-Pak ya’ni
Bismillah Shareef kay ba’ad Huzoor D%Wki zaat-e-
Babarkat par durood-e-pak likhay. Karoron Shafiyon kay
Imam, Hazrat-e-Imam Shaf’ee spg&#8x& fermatay hayn: mayn
pasand karta hun keh insaan apnay har kaam kay shuru’ mayn

Allah Pak ki Hamd-o-sana' (ya’ni ta’reef-o-tauseef) bayaan

karay aur us kay piyaray piyaray Aakhiri Nabi oéid
par durood-e-pak parhay.'

! Mutd aufEMusarr aat, Safhah7,11

Faizare ImamMusaK azinFREOeEi

Nabi ka naam hay har ja Khuda ke
Kahin Durood say pehtay kahin S

SN BE A

Baa-kamaal Nau Jawaan

Hazrat Shafeeq Balkhi epagé#@x&fermatay hayn: mayn Hajj kay
li*ay rawana huwa to hamara Qafilah “Maqaam-e-Qudsiyyah”
par thehra. Wahan aur bhi bohat say ‘Azimeen-e-Hajj thay,
bara khoobsurat manzar tha, mayn unhayn daykh daykh kar
khush ho raha tha keh yeh khush gismat loog safr waghayrah
ki taklifayn bardasht kar kay apnay Pak Parwar Digaar ki riza
ki khatir Hajj karnay ja rahay hayn. Mayn nay Allah Pak ki
baargah mayn ‘arz ki: Ay mayray piyaray piyaray Allah Pak!
Yeh tayray bandon ka wafd hay, tu unhayn nakam na lautana.
Phir mayri nazar ayk nau jawaan par pari jis kay gandomi rang
mayn aysi chamak damak thi keh nazrayn us kay chehray say
hatti hi na thin. Us nay Awn ka libaas aur sar par ‘amamah
shareef sajaya huwa tha. Wo logon say alag thalag baytha huwa
tha. Mayray dil mayn was wasa aaya keh yeh apnay aap ko sufi
zahir karna chahta hay takeh loog uski ta’zeem karayn, mayn
nay dil mayn kaha: Allah ki Qasam! Mayn zaroor us ki nigrani
karun ga phir jaysay hi mayn us kay qareeb pohncha, us nay
mayri taraf daykha aur mayra naam lay kar Parah 26 Surah
Hujurat ki Aayat number 12 ki tilawat ki:

2 ;% vﬁ" y; }-e VE&' % NP

'Farsh p$afthahB2 Ar s h
2 parah 26, Sural\-Hujurat, Aayat 12

Faizam ImamMusakazimeOsEaE

“Tarjama'-e-Kanzul Iman: Bohat gumanon say bacho bay

shak ko ‘ee gumaan gunah ho jaata hay.”

Itna kehnay kay ba’ad wo mujhay wahin chor kar rukhsat ho
gaya, mayn nay dil mayn kaha: yeh to bara ‘ajeeb mu’amlah
hay keh is nau jawaan nay mayray dil ki baat jaan li aur mujhay
mayra naam lay kar pukara halan-keh mayri is say kabhi
mulaqaat nahin ho'ee. Yeh zaroor Allah Pak ka magbool
banda hay mayn nay khuwah mukhuwah us kay baaray mayn
bad gumani ki, mayn zaroor us nau jawaan say mulaqaat kar kay
ma’zirat karun ga. Mayn jaldi say us nau jawaan kay pichay gaya
laykin kaafi koshish kay ba’ad bhi usay na dhond saka. Phir
hamaray qafilay nay Maqam-e-“Waqi’ah” mayn qayaam Kkiya,
wahan mayn nay us nau jawan ko halat-e-namaz mayn paaya.
Us ka saara wujood kamp raha tha aur aankhon say aansu beh
rahay thay mayn usay pehchan kar us kay qareeb ja kar bayth
gaya takeh us say ma’zirat karun, namaz say farigh honay kay
ba’ad wo mayri janib mutawajjah huwa aur kehnay laga: Ay
shageeq! Parah 16 Surah Taha ki Aayat number 82 parho:

“Tarjama’-e-Kanzul Iman: Aur bay shak mayn bohat
bakhshnay waala hun usay jis nay taubah ki aur Iman laya aur

acha kaam kiya phir hidayat par raha.”

Itna kehnay kay ba’ad wo nau jawan wahan say phir rukhsat ho
gaya, mayn nay kaha yeh nau jawan zaroor abdalon mayn say
hay. Do martabah us nay mayray dil ki baaton ko jaan liya aur
mujhay mayray naam kay saath bulaya hay. Mayn us say bohat

! parah 16,Surah Al-Taahaa, Aayat 82,

Faizare ImamMusaK azinFREOeEi

ziyadah muta‘asir ho chuka hun. Phir jab hamara Qafilah
Maqam-e-“Rabaal” mayn ruka to wohi nau jawan mujhay ayk
ku'ayn kay paas nazar aaya us kay hath mayn chambray ka ayk
thayla tha aur wo ku'ayn say pani nikaalna chahta tha.
Achanak us kay haath say wo thayla choot kar ku'ayn mayn gir
gaya us nau jawaan nay bar gah-e-Ilahi mayn ‘arz kiya: ay
mayray piyaray piyaray Allah Pak! Jab mujhay piyas satati hay
to tu hi mayri piyas bujhata hay, jab mujhay bhook lagti hay to
tu hi mujhay khaana ‘ata fermata hay, mayri ummeed gah bas
tu hi to hay, Ay mayray piyaray piyaray Allah Pak! Mayray
paas is thaylay kay siwa ko'ee cheez nahin, mujhay mayra
thayla wapis lauta day.

Hazrat shaqeeq Balkhi ep#&&#08x& fermatay hayn: khuda ki
qasam! Abhi us nau jawan ki du’a khatm nahin ho'ee thi keh
ku'ayn ka paani uppar aana shuru’ ho gaya, us nau jawaan nay
apna haath barha kar thayla nikala aur us mayn paani bhar liya
ku'ayn ka paani wapis nechay chala gaya. Nau jawaan nay
wuzu kiya aur namaz parhnay laga. Namaz say farigh ho kar
wo ayk teelay ki tarf gaya. Mayn bhi chupkay say us kay pichay
ho liya. Us nay rayt utha'ee aur thaylay mayn daalnay laga phir
thaylay ko hila kar us mayn maujood rayt milay paani ko pinay
laga. Mayn nay us kay qareeb ja kar Salaam ‘arz kiya: ay nau
jawaan Allah Pak nay jo rizq tujhay ‘ata fermaya hay us mayn
say kuch mujhay bhi ‘ata kar. Yeh sun kar us nay jawab diya:
Allah Pak apnay bandon par har waqt fazal-o-karam fermata
rehta hay, ko'ee ghari aysi nahin guzarti jis mayn wo Pak
parwar Digaar apnay bandon par na’imatayn nazil na fermata
ho, Ay Shaqeeq! Apnay Rab say hamayshah acha guman
rakhna chahi'ay. Itna kehnay kay ba’ad us nau jawaan nay wo
chambray ka thayla mayri tarf barhaya jaysay hi mayn nay usay
piya to wo shakar aur khalis sattu mila huwa behtareen paani



Faizam ImamMusakazimeOsEaE

tha. Aysa khush za'iqah paani mayn nay aaj tak na piya tha,
mayn nay khoob payt bhar kar paani piya. Mayn hayraan tha
keh abhi mayray saamnay is thaylay mayn rayt daali ga'ee hay
laykin is nau jawaan ki karamat say wo sattu aur shakar mayn
badal ga'ee hay, us ba barakat sharbat ko pinay kay ka'ee din
ba’ad tak mujhay paani aur khaanay ki talab na ho'ee.

Phir hamara Qafilah Makkah"-e-Pak pohncha to wahan mayn
nay usi nau jawaan ko ayk konay mayn aadhi raat ko namaz ki
halat mayn daykha. Wo baray khushu’-o-khuzu’ (ya’ni dil aur
jism ki ‘aajizi) say namaz parh raha tha aur us ki aankhon say
aansu jaari thay. Us nay isi tarah namaz ki halat mayn saari
raat guzaar di, jab fajr ka waqt huwa to wo tab bhi apnay
musallay par baytha raha aur Allah Pak ki Paki bayaan karta
raha, phir namaz-e-fajr parhnay kay ba’ad us nay tawaaf kiya
aur ayk tarf chal diya mayn bhi us kay pichay chal para. Is baar
mayri nazron mayn bara hayraan kun manzar tha kiyun keh us
kay saamnay ka'ee log haath baandhay kharay thay aur log joq
dar joq Salaam kay li‘ay hazir ho rahay thay. Mayn nay ayk
shakhs say pucha: yeh ‘azeem nau jawaan kon hay? Us nay
jawaab diya: yeh Hazrat-e-Imam Musa Kazim Bin Imam Ja’far
Sadiq Bin Muhammad Bin ‘Ali Bin Hussain Bin ‘Ali a8
hayn. Mayn nay dil mayn kaha: itni karamat ka zahir hona is
Sayyed zaaday ki hi Shaan kay la'iq hay, yehi wo hastiyan hayn
jinhayn Allah Pak itni karamaat say nawaazta hay.'

Allah Rabb-ul-‘Izzat ki un par rahmat ho aur un kay sadqay
hamari bay hisab maghfirat ho.

tay y euleHikayaat, (Mutarajjim) jild 1, Safhah238 Malakhasan

Tayri naste-Pak mayn hay bacha bacha noor ka
Tu h a-gNobraayra sab gharana noor ka

Wiladat-e-Ba-Sa’adat Aur Ta’rruf

Gulshan-e-Ahl-e-Bayt Nabuwwat kay mahaktay phool Hazrat-
e-Imam Musa Kazim spga#E& 7 Safar-ul-Muzaffar 128 Hijri

